
CONVENIO DE COLABORACION ENTRE O INSTITUTO ENERXETICO DE GALICIA ( INEGA) E A
FUNDACION MONTE DO GOZO- PROXECTO HOME GALICIA PARA COMPLETAR O PROXECTO
EXISTENTE DE XERACION ELECTRICA AUTOSUFICIENTE MEDIANTE ENERXIAS
RENOVABLES

Santiago de Compostela, 28 de setembro de 2016

REUNIDOS

Dunha parte, , 1o nome e representacion do Instituto Enerxético de Galicia (en
adiante Inega), con domicilio en Santiago de Compostela, riia Avelino Pousa Antelo, 5, e na
sua calidade de director , cargo para o que foi nomeado polo Decreto 235/2012, do 5 de
decembro, polo que se fixa a estrutura organica da Vicepresidencia e das Consellerias da
Xunta de Galicia, facendo uso das facultades do seu cargo e das que lle foron conferidas en
virtude das atribucions que lle confire o artigo 8 da Lei 3/1999 do 11 de marzo, de creacion

do Instituto Enerxético de Galicia (DOG num. 61, do 30 de marzo).

Doutra parte, , no nome e representacion da Fundacién Monte do Gozo- Proxecto
Home Galicia, con domicilio en Santiago de Compostela, riia do Cottolengo, 2, na sua
condicion de secretario- xerente como se acredita na escritura de apoderamento do 28 de
novembro de 2002, outorgada ante o notario Enrique Roger Amat, co nimero 4.934 do seu

protocolo.

As partes comparecentes recofiécense entre si capacidade xuridica suficiente e poder abondo

para obrigarse neste convenio e, para tal efecto
EXPONEN

Primeiro. Que o Inega é un ente de dereito publico con personalidade xuridica e patrimonio
de seu para o cumprimento dos seus fins (art. 1 da Lei 3/1999, do 11 de marzo). Os fins do
Inega son “o fomento, impulso e realizacion de iniciativas e programas de actuacién para a
investigacién, o estudo e o apoio das actuaciéons de cofiecemento, desenvolvemento e
aplicacion das tecnoloxias enerxéticas, incluidas as renovables, a mellora do aforro e a
eficiencia enerxética, o fomento do uso racional das enerxias e, en xeral, a 6ptima xestion dos

recursos enerxéticos dos distintos sectores econdmicos de Galicia, asi como a participacién

na xestién e prestacion, se é o caso, de servizos noutros campos sinérxicos, de acordo coas

directrices do goberno no &mbito das stias competencias”.

A reducion de custos nos dltimos anos nas tecnoloxias de xeracién renovable , especialmente
da fotovoltaica, situaron os custos de xeracion de electricidade con estas fontes nun escenario
de paridade coa xeracion convencional, e van a posibilitar nos préximos anos un mercado

incipiente de iniciativas de autoconsumo tanto a nivel residencial como industrial.

A iniciativa que se financia neste convenio encadrase neste tipo de instalaciéns como un
proxecto demostrativo practico que permita ver o comportamento e as vantaxes destas
instalaciéns (xeracion in situ evitando perdas eléctricas na rede, emisidns evitadas, xestion

do consumo adaptado a xeracion, etc).

Que para o exercicio axeitado das suas funciéns, o Inega pode establecer convenios e
contratos con instituciéns publicas ou privadas, asi como colaborar con outras
Administraciéons para favorecer a adopcion de medidas de aforro, de racionalizacién na

producion, distribucién e subministracion de enerxia (art. 5 da Lei 3/1999).

Segundo : A Fundaciéon Monte do Gozo ten como obxectivo basico prestar atenciéon integral
aos mozos marxinados ou en estado de necesidade e de maneira particular aos toxicomanos,

proporcionandolle servizos de calidade e respectuosos co medio natural.

A eficiencia enerxética e a sostibilidade son valores que guian a forma de actuar da Fundacién

Monte do Gozo.

A Comunidade terapéutica da Fundaciéon Monte do Gozo pretende ser un exemplo de xestion
enerxética sostible, apostando pola eficiencia, o uso racional e a autosuficiencia a partir de
fontes de enerxia limpa, inesgotable, renovable e a diversificacién da producién a pequena
escala, atendendo aos recursos naturais dispoiiibles na contorna. Fixou como obxectivo
satisfacer o 100 % das necesidades de calor e electricidade a partir de fontes renovables e
agora pretende seguir avanzando nese traballo de autoabastecemento enerxético iniciado xa

pola Fundacién en anos anteriores.

Para aumentar esa taxa de autoabastecemento eléctrico con enerxias renovables e darlle
continuidade a esa obxectivo marcado pola Fundacién desenvélvense, entre outras, as

actuaciéns recollidas no presente convenio.

Terceiro : A Lei 9/2007, de 13 de xuiio, de subvenciéns de Galicia, prevé a concesién directa
de subvencions cando se acrediten razén de interese publico, social, econémico, humanitario
ou outras debidamente xustificadas que dificulten a stia convocatoria. Neste caso, as razéns
as que alude a devandita disposiciéon normativa enténdense acreditadas por tratarse dunha
fundacién sen animo de lucro que ten sen dibida como finalidade unha actividade de interese
social e humanitario. Neste mesmo senso, é importante indicar que a Fundacién Monte do
Gozo, promotora do programa educativo-terapéutico Proxecto Home Galicia que é un
programa educativo-terapéutico que propén promover o desenvolvemento e maduracién do
individuo para que acade ou recupere a sta plenitude e sexa protagonista da stia propia vida.
Na actualidade a Fundacién Monte do Gozo atende diariamente unha media de 426 mozos e
mozas e xa son 2.797 as altas terapéuticas que finalizaron totalmente o seu proceso de
rehabilitacién e reinsercién social e é o organismo mais representativo no seu labor de
desenvolvemento de programas de rehabilitacién e reinsercién social na Comunidade
Auténoma de Galicia polo que se entende acreditado ou xustificado a sinatura do presente

convenio.

Por todo isto, as partes acordan subscribir este convenio de colaboracién, de acordo coas

seguintes

CLAUSULAS

PRIMEIRA. OBXECTO

O presente convenio ten por obxecto regular as condiciéns de cooperacién ente o Inega e a
Fundacién Monte do Gozo- Proxecto Home Galicia para levar a cabo na Comunidade
Terapéutica de Proxecto Home con enderezo en Lugar de Cernadas, Portomouro, Val do
Dubra para ampliar a taxa de autoabastecemento mediante enerxias renovables nun

proxecto demostrativo de xeracion eléctrica autosuficiente.
SEGUNDA. ALCANCE DO PROXECTO

0 alcance deste convenio engloba as seguintes actuacions:

1.- Instalacién dun sistema inversor-cargador para regulacién e carga de baterias. Podera
estar constituido por 3 equipos inversor-cargador de 8 kW /ud ou potencia equivalente.

O obxectivo que se persigue coa implantacion destes equipos é aproveitar e acumular nas

baterias os excedentes de enerxia eléctrica xerada na actualidade pola instalacién

fotovoltaica illada de 70 kW instalada na cuberta do picadeiro e que permitiran reforzar a
aposta pola autosuficiencia enerxética a partir de fontes renovables.
2.- Instalacién dun novo sistema adicional de baterias de acumulacién para poder almacenar
os excedentes de xeracion nos meses de maior radiacidn solar e para aumentar a autonomia
da instalacién nos dias continuados de menor radiacién solar do inverno.
A Fundacién precisa aumentar a capacidade de acumulaciéon de enerxia e para logralo,
instalara un novo sistema de baterias con tecnoloxias de ultima xeracion, que ademais da
funcién intrinseca de acumulacién, permitirda ademais, realizar andlises e estudos

comparativos das distintas tecnoloxias de acumulacién implantadas.
TERCEIRA. CONTIA DA AXUDA

Para o desenvolvemento do obxecto do presente Convenio, o Inega achegara a cantidade de
75.000 € con cargo a aplicacién orzamentaria 08.A2.733A.781.5 do seu orzamento de gastos

para o ano 2016.
CUARTA. XUSTIFICACION E PAGAMENTO
1. O pagamento 4 Fundaciéon Monte do Gozo efectuarase do seguinte xeito:

a. Unha primeira achega de 37.500 € correspondente ao 50% do orzamento, que se efectuara
unha vez asinado o convenio.

b. Unha segunda achega de 37.500€, antes do 15 de decembro de 2016, previa xustificaciéon

en forma e prazo das actuaciéns realizadas e a stia comprobacién polo persoal do Inega.

A Fundacion Monte do Gozo estd exonerada de constituir garantia conforme ao disposto no
artigo 65.4.h) do Decreto 11/2009, do 8 de xaneiro, polo que se aproba o Regulamento da Lei

9/2007, do 13 de xufio, de subvencidns de Galicia.

2. Os pagos efectuarase mediante transferencia bancaria 4 conta indicada pola Fundacion

Monte do Gozo .

3. Coa conta xustificativa do gasto debera achegarse xustificantes de pagamento que permita

acreditar o cumprimento do obxecto da subvencién publica.

Os gastos acreditaranse mediante facturas e demais documentos de valor probatorio

equivalente con validez no trafico xuridico mercantil ou con eficacia administrativa, nos

termos establecidos regulamentariamente. O aboamento das facturas efectuarase dentro do

prazo dos 60 dias seguintes a data de recepciéon da mesma.

De conformidade co establecido no artigo 29.3 da Lei 9/2007, do 13 de xuiio, de subvencidns
de Galicia cando o importe do gasto subvencionable supere a contia de 30.000 € no suposto
de custo por execucién de obra, ou de 12.000€ no suposto de subministracién de bens de
equipo ou prestaciéon de servizos por empresas de consultaria ou asistencia técnica, o
beneficiario debera solicitar como minimo tres ofertas de diferentes provedores, con caracter
previo a contratacién do compromiso para a prestaciéon do servizo ou a entrega do ben, salvo
que polas especiais caracteristicas dos bens subvencionables non exista no mercado
suficiente nimero de entidades que o subministren ou presten, ou salvo que o gasto se

realizase con anterioridade 4 solicitude da subvencion.

A eleccién entre as ofertas presentadas, que deberan achegarse na xustificacion, ou, se é o
caso, na solicitude de subvencién, realizarase de conformidade con criterios de eficiencia e
economia, e debera xustificarse expresamente nunha memoria a elecciéon cando non recaia na

proposta econémica mais vantaxosa.

4. Coa conta xustificativa de gasto a Fundacion Monte do Gozo deberd achegar unha

declaracién na que se indique as axudas solicitadas ou recibidas para a mesma finalidade.
QUINTA. OBRIGACIONS DA FUNDACION MONTE DO GOZO PROXECTO HOME GALICIA

De conformidade co establecido nos artigos 11 e 14 k) e j) da Lei 9/2007, do 13 de xuifio, de
subvencions de Galicia, son obrigas da Fundaciéon Monte do Gozo as seguintes:

a. Cumprir o obxectivo, executar o proxecto, realizar a actividade ou adoptar o
comportamento que fundamenta a sinatura do presente convenio.

b. Xustificar ao Inega o cumprimento dos requisitos e condiciéns, a realizaciéon da
actividade e o cumprimento da finalidade que determine a concesiéon da axuda. O
Inega valorard o grao de cumprimento das actuaciéns e podera de ser o caso
modificar a contia de pagamento.

c. Someterse as actuaciéns de comprobacion a efectuar polo Inega, asi como a calquera
outra actuacion, sexa de comprobacion e control financeiro, que poidan realizar os
6rganos de control competentes, tanto autondmicos coma estatais ou comunitarios,
achegando canta informaciéon lle sexa requirida no exercicio das actuaciéns
anteriores.

d. Comunicar ao Inega a obtencién de subvencidns, axudas, ingresos ou recursos que
financien a actividade obxecto do presente convenio, asi como a modificaciéon das

circunstancias que tivesen fundamentado a stia sinatura. Esta comunicacién debera
efectuarse no momento en que se cofieza e, en todo caso, con anterioridade &
xustificacién da aplicacion dada aos fondos percibidos.

e. Acreditar con anterioridade ao outorgamento da axuda que se atopa ao corrente no
cumprimento das sdas obrigas tributarias e fronte a Seguridade Social e que non ten
pendente de pago ningunha outra débeda coa administracién publica da Comunidade
Auténoma, na forma que se determine regulamentariamente.

f. Dispor dos libros contables, rexistros dilixenciados e demais documentos
debidamente auditados nos termos esixidos pola lexislacion mercantil e sectorial
aplicable ao beneficiario, coa finalidade de garantir o adecuado exercicio das
facultades de comprobacion e control.

g. Conservar os documentos xustificativos da aplicaciéon dos fondos recibidos, incluidos
os documentos electréonicos, en tanto poidan ser obxecto das actuacidéns de
comprobacién e control.

h. Adoptar as medidas de difusién contidas no presente convenio.

i. Proceder ao reintegro dos fondos percibidos nos supostos considerados no artigo 33
da Lei 9/2007, do 13 de xufio de subvenciéns de Galicia.

j.  Facilitar toda a informacién que lle sexa requirida pola Intervencion Xeral da
Comunidade Auténoma, o Tribunal de Contas e o Consello de Contas no exercicio das
suas funcions de fiscalizacion e control do destino das subvencions.

3. A Fundacién Monte do Gozo declara que non se atopa en ningunha das circunstancias
contempladas no artigo 10.2 da Lei 9/2007, do 13 de xufio, de subvenciéns de Galicia.

SEXTA. MODIFICACION

Toda alteracion das condiciéns tidas en conta para a sinatura deste convenio, €, en todo caso,
a obtencion doutras axudas ou subvencidns outorgadas por outras administraciéns ou entes
publicos ou privados, nacionais ou internacionais, podera dar lugar a modificaciéon do

convenio.

SETIMA. REINTEGRO DA SUBVENCION

Calquera incumprimento do establecido no presente convenio, das obrigas dos beneficiarios
que sinala o artigo 11 da Lei 9/2007, do 13 de xufo, de subvencidns de Galicia, a achega de
documentacién fraudulenta ou a desviacion do obxecto do gasto a fins distintos dos

estipulados neste Convenio, daran lugar & resolucién convenio, coa obriga de reintegro

parcial ou total das cantidades percibidas ata 0 momento tal e como establece o artigo 33 e
seguintes da Lei 9/2007, do 13 de xufio, de subvenciéons de Galicia e a través do

procedemento establecido polo artigo 37 e seguintes da mesma Lei.

OITAVA. SUBCONTRATACION

Permitese a subcontrataciéon dos traballos recollidos no presente convenio nos termos do
artigo 27 da Lei de subvenciéns de Galicia.

NOVENA.- VIXENCIA

O presente convenio entrard en vigor ao dia seguinte da stia sinatura e a sda vixencia
estenderase ata 0 31 de decembro de 2016.

Previse a posibilidade de prorrogar este convenio, previo acordo expreso das partes
asinantes con anterioridade 4 sinatura da pertinente prérroga.

DECIMA. COMISION DE SEGUIMENTO

Para os efectos de seguimento do presente convenio, constituirase unha comisién de
seguimento formada por un representante de cada unha das partes asinantes, nomeados polo
representante da Fundacién Monte do Gozo-Proxecto Home Galicia e polo director do Inega,
respectivamente, que tera como mision velar pola correcta aplicaciéon e desenvolvemento do

convenio.
DECIMO PRIMEIRA. PROTECCION DE DATOS

0 réxime de proteccion de datos de caracter persoal derivados deste convenio e da actuaciéon
conxunta das partes, serd o previsto na Lei organica 15/1999, do 13 de decembro, de
proteccién de datos de caracter persoal, asi como na normativa que a desenvolve que resulte

de aplicacién.

A tal efecto, as partes comprométense a non utilizar tales datos de caracter persoal con
finalidade distinta & da execucién do presente acordo, a non cedelos nin comunicalos baixo
ningdn concepto a terceiras persoas nin para a sta conservacion, e en especial a non

reproducir, publicar ou difundir ningunha informacién acerca deles.

Cada parte respondera dos incumprimentos da normativa de proteccion de datos de caracter

persoal nos que incorra.

Os titulares dos datos poderan exercer os dereitos de acceso, rectificacién, cancelacién e

oposicidn, dirixindose por escrito a:

¢ Instituto Enerxético de Galicia (Inega), con domicilio na ria Avelino Pousa Antelo, 5, CP

15703, Santiago de Compostela, A Corufia.

¢ Fundacién Monte do Gozo, con domicilio na riia Cottolengo, 2, Santiago de Compostela,

A Corunfa.

Cando o cumprimento do obxecto do presente convenio de colaboracién faga necesario que
as partes se comuniquen datos de caracter persoal de terceiros, aquelas deberan obter

previamente o consentimento do interesado.
DECIMO SEGUNDA. RELACION CONTRACTUAL

Este Convenio non supodn asociacién algunha ou dependencia entre as partes asinantes, que
actuaran de xeito absolutamente independente e auténomo, sendo obriga especifica e
exclusiva de cada unha delas cumprir con cantas obrigas legais lle correspondan no
desenvolvemento da stia actividade ao abeiro deste convenio. Deste xeito, a subscricién do
presente convenio non comportara relacién laboral, contractual ou de calquera outro tipo
entre os profesionais que desenvolvan as actividades e a Xunta de Galicia, de tal xeito que non
se lle podera esixir responsabilidade algunha directa, indirecta ou subsidiariamente polos

actos ou feitos acaecidos no desenvolvemento do mesmo.
DECIMO TERCEIRA.- RESPONSABILIDADE FRONTE A TERCEIROS

Habida conta dos riscos que se podan derivar na utilizacién das instalaciéns para o fin a que
estan destinadas, serad responsabilidade de cada parte os danos que se deriven a terceiros

polo incumprimento defectuoso das obrigas que asumen por medio deste convenio.
DECIMO CUARTA. PUBLICIDADE

En canto a publicidade, procederase de conformidade co mandato da Lei 1/2016, do 18 de
xaneiro, de transparencia e bo goberno, no Decreto 126/2006, do 20 de xullo, polo que se
regula o Rexistro de Convenios da Xunta de Galicia e no Decreto 132/2006 do 27 de xullo, de

creacion dos rexistros de axudas, subvencions e convenios e de sancions da Xunta de Galicia.

En virtude co disposto no paragrafo anterior, consenten expresamente a inclusiéon e

publicidade no devandito rexistro dos datos relevantes referidos ao convenio.

DECIMO QUINTA. CAUSAS DE RESOLUCION

O convenio podera resolverse cando concorra algunha das seguintes circunstancias:
1. Denuncia expresa de calquera das partes establecéndose un prazo de preaviso de
dous meses.

2. Incumprimento das clausulas do Convenio.
DECIMO SEXTA. NATUREZA E REXIME XURIDICO

O presente convenio ten natureza administrativa, quedando féra do ambito de aplicacién do
Real Decreto Lexislativo 3/2011, do 14 de novembro, polo que se aproba o Texto Refundido
da Lei de contratos do sector publico; sen prexuizo da aplicacién dos principios e criterios da
devandita Lei para resolver as dubidas ou lagoas que puidesen presentar.

Este convenio o ter caracter administrativo todas as diferenzas que poidan xurdir entre o
Inega e Fundacién Monte do Gozo- Proxecto Home Galicia, en relaciéon coas cuestions
controvertidas non resoltas no seo da comision de seguimento, someteranse ao cofiecemento

da xurisdicion contencioso-administrativa.

O presente convenio rexerase polas stuas cldusulas e polo Acordo do Consello da Xunta do 27
de marzo de 1991, publicado por Resolucién da Conselleria de Economia e Facenda do 8 de
Abril de 1991, sobre convenios de colaboracién con outros entes publicos e con particulares,
asi como polas disposiciéns que en materia de convenios se recollen na Lei 1/2016, do 18 de
xaneiro, de transparencia e bo goberno; pola Lei 38/2003, do 17 de novembro , xeral de
subvencions e o Real Decreto 887/2006, do 21 de xullo, polo que se aproba o Regulamento da
devandita Lei; pola Lei 9/2007 de 13 de xuiio, de subvencions publicas e o resto da normativa

de aplicacién.

E en proba de conformidade, asinase o presente convenio de colaboracidn, en duplicado
exemplar, no lugar e data indicado ao comezo.

0 DIRECTOR DO INEGA 0 SECRETARIO-XERENTE DA
FUNDACION MONTE DO GOZO

XXXXXX XXXXXX

ANEXO |

ORZAMENTO APROXIMADO DAS ACTUACIONS A DESENVOLVER

DENTRO DO CONVENIO DE COLABORACION ENTRE O INEGA E A
FUNDACION MONTE DO GOZO- PROXECTO HOME GALICIA

Banco de baterias 60.000 €
Sistema de regulacion e carga de baterias 15.000 €
TOTAL s/ive 75.000 €

